
				এই পাতাটির মুদ্রণ সংশোধন করা প্রয়োজন। 
[ २8 ]
করিতে গেলে, কেবল ইংরাজী শিক্ষার প্রবর্তন যে উহার এক মাত্র কারণ বলিয়া নির্দেশ করা যাইতে পারে, এমত নহে । অার একটি ঘটনা উহার একটি প্রধান কারণ স্বরূপ গণ্য করা কৰ্ত্তব্য অর্থাৎ রামমোহন রায় দ্বারা ব্রাহ্মসমাজ সংস্থাপন ৷ সমুদায় হিন্দু শাস্ত্র হইতে প্রমাণ উদ্ধত করিয়া রামমোহন রায় এই সত্য প্রতিপাদন করিয়াছিলেন যে ঈশ্বর এক মাত্র নিরাকার । তাহাতে অনেকে এই রূপ মনে করিলেন, ইহাতে হিন্দুধৰ্ম্ম একেবারে নষ্ট হইবে । কিন্তু তাহারা বুঝিতে পারেন নাই যে ইহা দ্বারাই হিন্দুধৰ্ম্ম প্রকৃত রূপে রক্ষিত হইবে ।
এক্ষণে ইংরাজী শিক্ষা হিন্দুসমাজে কিরূপ কাৰ্য্য করি, য়াছিল তাহার বিবরণ করা যাইতেছে ।
হিন্দুকলেজ হইতে প্রথম যে যুবকদল বহির্গত হয়েন, উাহারা প্রাচীন হিন্দুধর্মে ও হিন্দু রীতি নীতিতে অনেক দোষ অনুভব করিতে সমর্থ হইয়াছিলেন । ইহার প্রধান কারুণ হিন্দু কলেজের শিক্ষক ডিরোজিও সাহেবের উপদেশ । ডিরোজিও সাহেব একজন ফিরিঙ্গী ছিলেন । তিনি কলেজের চতুর্থ শিক্ষক ছিলেন । কিন্তু ছাত্রেরণ র্তাহাকেই অধিক চিনিত, প্রধান শিক্ষককে তত চিনিত না । তিনি প্রগাঢ় বিদ্যা ও অকিত্রিম স্বেছ দ্বারা ছাত্রদিগকে এমন বশীভূত করিয়াছিলেন যে র্তাহাকে তাহারণ ছাড়িতে চাহিত না । তিনি অতি প্রিয়স্বদ ও সুকবি ছিলেন । হিন্দু কলেজের ভিতর এক বার একটি তামাস হইতে ছিল । একটী বালক র্তাহার সম্মুখে ভঁাহাকে আড়াল করিয়া ভামাসা দেখিতেছিল । তিনি বলিলেন, “My boy you are not transparent” “felt atrio of

